
PUTRAJAYA: Datuk Seri Anwar 
Ibrahim melancarkan Malaysia 
Madani, konsep kehidupan dan 
pengurusan yang mula ditonjol- 
kan Perdana Menteri sejak 1970- 
an.

Ia adalah satu pendekatan 
yang akan menjadi tunjang dan 
garis panduan dalam menge- 
mudi negara sebagai hala tuju 
Kerajaan Perpaduan pada tahun 
ini dan mendatang.

Konsep Madani dirangka se­
bagai ikhtiar untuk memetakan 
strategi bagi mentadbir negara 
dengan berkesan, dirangkul 
peradaban yang dicitakan de­
ngan ditakrifkan dengan sebuah 
konsep mampan, sejahtera, ber- 
daya cipta, saling menghormati, 
punyai keyakinan dan bersifat 
ihsan.

Ikhtiar 
merencana 
strategi tadbir 
negara dengan 
berkesan

Perdana Menteri sebelum ini 
juga memperkenalkan konsep 
pentadbiran masing-masing. Se­
bagai contoh, Datuk Seri Ismail 
Yaakob mempromosi Keluarga 
Malaysia; Tan Sri Muhyiddin 
Yassin Kerajaan Prihatin; Da­
tuk Seri Najib Tun Razak 1 Ma­
laysia dan Tun Abdullah Ahmad 
Badawi Islam Hadhari.

Menurut Anwar, dalam du- 
nia yang serba tidak menentu,

ditandai dengan kerumitan 
percanggahan, kekacauan dan 
keserentakan, suatu kerangka 
strategik yang komprehen- 
sif harus dibangunkan untuk 
mengemudi negara menempuh 
zaman yang ditakrifkan sebagai 
pascanormal.

“Pertumbuhan dan pengem- 
bangan perlu dicapai dalam 
konteks yang lebih luas yakni 
ekonomi manusiawi mengu- 
tamakan keperluan rakyat.

“Khususnya, yang miskin 
dan terpinggir, yang membebas- 
kan mereka daripada cengka- 
man kemiskinan dalam sistem 
kapitalisme yang tidak terkawal, 
yang membiak ketidaksamaan 
kekayaan dan ketidaksamaan 
taraf hidup,” katanya dalam 
amanat Membangun Malaysia 
Madani, di sini semalam.

